
Фарғона имкониятлари чекланган шахслар учун 

ихтисослаштирилган касб-ҳунар мактаби ўқитувчиси 

 

Аннотация: Уйғунлашган тизимда  ер шаридаги барча мамлакатларнинг 

товарларига бир хил 6 хонали код рақами берилади, бир хил таснифланади ва 

таснифлашнинг 6-та қоидалари  ҳам бир хил қўлланилади. 

Калит сўзлар: Товарларнинг уйғунлашган тизим тушунчаси,  товарларни 

таснифлаш, уйғунлашган тизимга киритилган ўзгартиришлар. 

 

Уйғунлашган тизимда  ер шаридаги барча мамлакатларнинг товарларига 

бир хил 6 хонали код рақами берилади, бир хил таснифланади ва 

таснифлашнинг 6-та қоидалари  ҳам бир хил қўлланилади. УТ (уйғунлашган 

тизим) нинг яна бир муҳим афзаллиги  шундан  иборатки,  товарлар  турли  хил  

миллатларнинг  тилларида номланади, бироқ бир хил қоидалар билан 

таснифланади ва код рақами берилади,  биз  товарларнинг  тилини  

тушунмаслигимиз  мумкин,  лекин  ушбу  код рақамлари  орқали,  масалан  

HS2201  минерал  сувлар,  HS8703  енгил  автомобилларни  мазкур  товарлар 

номенклатураси  код рақамлари  орқали тушунамиз. 

Уйғунлашган тизимнинг яратилиши узоқ тарихга эга, буни барча божхона  

ходимлари ва  ташқи  иқтисодий  фаолият  иштирокчилари  билишлари зарур. 

ХIХ аср ўрталарида саноат, фан ва техниканинг ривожланиши натижасида  

ташқи  савдо  ҳам  ривожланди.  Шу  даврда  дунё  бозорларга  товарларнинг 

янги-янги турлари кириб кела бошлади, натижада турли-хил товарларни 

божхона  назоратини  амалга ошириш жараёнида  бир  қатор  муаммоларни  

келтириб чиқарди. Бу ташқи савдо билан шуғулланувчи мамлакатлар олдига, 

божхона мақсадлари  учун  товарларни  таснифлаш,  уларни  номлаш  ва  

товарлар номенклатурасини ишлаб чиқиш зарурлигини кўрсатди. 

Биринчи марта 1853 йилда  халқаро статистлар конгрессида ташқи 

иқтисодий фаолият  учун  товарлар номенклатурасини ишлаб чиқиш ва у барча 

товарларни ўз ичига олиши ҳақида таклифлар киритилди. 1890 йилда Парижда 

бўлиб ўтган  халқаро конгрессда ҳам товарлар номеклатурасини қабул қилиш 

масаласи кўрилди. ХХ аср бўсағасида фан  ва  техниканинг тезлик билан ўсиши 

бу муаммони тезроқ ҳал этиш масаласини кун тартибига қўйди. 

Ниҳоят, кўп изланишлардан сўнг, 1981 йилда Товарларни таснифлашнинг  

Уйғунлашган  Тизими ва  кодлаштириш  ҳақидаги  халқаро  Конвенция ишлаб  

чиқилди  (кейинги  матнларда  Конвенция).  У  Брюсселда  1983  йил  14 июнда 

қабул қилинган, 1986 йил 24 июнда баённома билан киритилган ўзгартиришлар 

билан бирга  1988 йил 1 январдан  амалиётга  кирди.  Ўзбекистон Республикаси 



Международный научный журнал                                                                        № 10 (100), часть1 
«Научный Фокус»                                                                                                                 Февраля, 2024 

158 
 

1998 йил 29 августда Олий Мажлиснинг №687-1 қарорига кўра  ушбу  

Конвенцияга  қўшилган  (2000 йилнинг 1  январдан  Ўзбекистон  

Республикасида кучга кирган). 

ББТ да УТ бўйича қўмита фаолият кўрсатади, бу қўмитада конвенцияга 

аъзо давлатларнинг вакиллари иштирок этади. Қўмита 1 йилда камида 2 марта 

йиғилиб, конвенцияга аъзо давлатларда  УТ  талабларининг амалда 

қўлланишини назорат қилади ва ривожланаётган давлатларга амалий  ёрдам 

беради.  Товарларни  таснифлаш  юзасидан  пайдо  бўлган  муаммоларни  

ечишда амалий  тавсиялар  беради.  УТ га  қўшимчалар,  ўзгартиришлар  

киритади  ва янги-янги  таҳрирлари  яратилади  ҳамда  бу  ҳақда  конвенцияга  

аъзо  давлатларни хабардор қилади. 

 

 
Аъзо давлатлар,  конвенция  талабларига кўра  УТ  тузилишига  

ўзгартирмасдан қабул  қилишлари,  шунингдек 6  та  рақамдан иборат 

товарларни  таснифлаш  ва кодларини  ҳам ўзгартирмаслиги таъкидланган. 

Конвенцияга аъзо ҳар бир давлат УТ  асосида ўзининг миллий  товарлар 

номенклатурасини ишлаб чиқиши  ва амалда қўллаши мумкин. Шунингдек,  

товарларнинг  код  рақамларини аниқлашда 6 рақамдан кейин, ўз давлатлари 

статистикаси ва божхона мақсадларини кўзлаб, ҳоҳлаганича рақамлар қўшиши 

мумкинлиги эътироф этилган. Шунга кўра, Россия Федерацияси-10, АҚШ-11,  

Канада-10, Ҳиндистон ва Европа Иттифоқи мамлакатлари-14, МДҲ-9  ва 

Ўзбекистон  10-хонали рақамгача ўз  товарлар номенклатурасини  ишлаб 

чиққан. Ривожланаётган  давлатларга 6  рақамдан  иборат  товарлар  

номенклатурасини  ишлатишга рухсат этилган. 

Товарлар  гуруҳида  муҳим  асос  сифатида  табиий  хомашёга  ишлов  

бериш,  ярим тайёр маҳсулотлардан то тайёр  маҳсулотларгача  қўлланадиган 

технологик жараёнларга эътиборни қаратиш асосида гуруҳлаш УТ ни бож 

тарифларида қўллаш учун катта  имконият яратади. Товар позициялари, 

субпозициялари ва подсубпозициялари тузилишида, ҳар бир гуруҳда, белгилар 

ўз изчиллигида қўлланилади. Асосан 5 та  товар хусусиятларини  кўрсатиш 

мумкин: 

-  товарга ишлов бериш даражаси, унинг  кимёвий таркиби; 

-  товарнинг вазифаси, материал тури; 

-  товарнинг нархи; 

-  товар компонентларининг миқдори; 

-  товарларнинг жаҳон савдосидаги салоҳияти,  халқаро миқёсда тутган 

ўрни. 

Одатда  ноозиқ-овқат  товарларигина  сифатнинг  умумийлиги  бўйича 

экспертизасидан ўтади. Янги товарларнинг  сифат  экспертизаси  орқали  

товарларнинг  янгиланиш  даражаси,  уларни сотиш учун ишлаб  чиқариш 

имкониятини тавсифлайдиган кўрсаткичлар  номенклатураси  бўйича  сифат 

баҳоланади. Янги  товар  –  бу  илгари  ишлаб  чиқарилган  худди  шундай  

товарнинг  истеъмол хусусиятлари  ўзгартирилган,  сотиш  учун  ишлаб  

чиқарилган  маҳсулотдир. 

